
[bookmark: _GoBack]Հայաստանի Հանրապետության կառավարությունը  ո ր ո շ ո ւ մ   է.
1. Հայաստանի Հանրապետության կառավարության 2009 թվականի սեպտեմբերի 23-ի «Հայաստանի Հանրապետության և Եվրոպական համայնքների հանձնաժողովի միջև կնքված շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնությունների կիրառման կարգը հաստատելու մասին» N 1112-Ն որոշման (այսուհետ՝ Որոշում) մեջ կատարել հետևյալ փոփոխությունները՝
1) Որոշման 1-ին կետով հաստատված կարգի 8-րդ կետի 2-րդ ենթակետում, 10-րդ կետում, 13-րդ կետում, 14-րդ կետի 5-րդ ենթակետում, 15-րդ կետի 1-ին և 2-րդ ենթակետերում, 16-րդ կետի 1-ին և 2-րդ ենթակետերում նշված «ֆինանսների նախարարություն» բառերը փոխարինել «կառավարությանն առընթեր պետական եկամուտների կոմիտե» բառերով, կարգի 18-րդ կետում նշված «ֆինանսների նախարարությունը» բառերը փոխարինել «կառավարությանն առընթեր պետական եկամուտների կոմիտեն» բառերով, իսկ կարգի 19-րդ կետում նշված «ֆինանսների նախարարությունն» բառերը փոխարինել «կառավարությանն առընթեր պետական եկամուտների կոմիտեն» բառերով,
2) Որոշման 1-ին կետով հաստատված կարգի 12-րդ կետը լրացնել 3-րդ ենթակետով հետևյալ բովանդակությամբ.
3) սույն կետի 1-ին և 2-րդ ենթակետերով պահանջվող փաստաթղթերը ներկայացվում են ուղեկցող գրությամբ` նշելով հասցեն, պետական գրանցման կամ հաշվառման համարը, էլեկտրոնային փոստի հասցեն և հեռախոսահամարը:»,
3)  Որոշմամբ հաստատված կարգի 14-րդ կետի 2-րդ և 3-րդ ենթակետերը շարադրել հետևյալ նոր խմբագրությամբ.
2) գործողություն իրականացնող կազմակերպությունը մինչև յուրաքանչյուր եռամսյակին հաջորդող ամսվա 20-ը Հայաստանի Հանրապետության էկոնոմիկայի նախարարություն է ներկայացնում տվյալ եռամսյակի ընթացքում Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման վերաբերյալ տեղեկանքների պատճենները: Տեղեկանքների պատճենները ներկայացվում են ուղեկցող գրությամբ, որում նշվում են սույն կարգի 12-րդ կետի 3-րդ ենթակետով պահանջվող տեղեկատվությունը, ինչպես նաև կազմակերպության անվանումը, գործողության (ծրագրի) անվանումը, ապրանքների մատակարարման, աշխատանքների կատարման կամ ծառայությունների ձեռք բերման արժեքը (թվերով և տառերով):
 Ուղեկցող գրությունը և տեղեկանքների պատճենները կարող են Հայաստանի Հանրապետության էկոնոմիկայի նախարարություն ներկայացվել առձեռն կամ փոստով: Գրությունը կարող է ներկայացվել նաև էլեկտրոնային եղանակով՝ secretariat@mineconomy.am հասցեին` սահմանված կարգով էլեկտրոնային թվային ստորագրությամբ` համապատասխան ֆորմատի ֆայլով (PDF): Էլեկտրոնային թվային ստորագրված գրությանը կից տեղեկանքները ներկայացվում են տեսաներածված պատճենի` համապատասխան ֆորմատի ֆայլով (DOC, DOCX, PDF, JPEG, XLS կամ XLSX).
3) Հայաստանի Հանրապետության էկոնոմիկայի նախարարությունը 15 աշխատանքային օրվա ընթացքում ստուգում է գրությամբ ներկայացված տեղեկանքում նշված ապրանքների, ծառայությունների կամ աշխատանքների ներառված լինելը համաձայնագրում և գործողության բյուջեում, քանակական հատկանիշների համապատասխանությունը համաձայնագրին և գործողության բյուջեին և անհամապատասխանություն հայտնաբերելու դեպքում 3 աշխատանքային օրվա ընթացքում պատվիրված նամակով, հանձնման մասին ծանուցմամբ կամ հաղորդագրության ձևակերպումն ապահովող կապի այլ միջոցների օգտագործմամբ կամ էլեկտրոնային համակարգի միջոցով (դիմումում նշված էլեկտրոնային փոստի միջոցով կամ հեռախոսահամարին հաղորդագրություն ուղարկելով), ինչպես նաև օրենսդրությամբ սահմանված էլեկտրոնային կապի այլ միջոցներով կամ ստացականով տեղեկացնում է գործողություն իրականացնող կազմակերպությանը.,
4) Որոշման 1-ին կետով հաստատված կարգի 14-րդ կետի 5-րդ ենթակետում` «տեղեկանք» և «տեղեկանքներ» բառերը իրենց համապատասխան հոլովաձևերով փոխարինել «տեղեկանքի պատճեն» և «տեղեկանքների պատճեններ» բառերով՝ իրենց համապատասխան հոլովաձևերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:


Հիմնավորում

«Հայաստանի Հանրապետության կառավարության 2009 թվականի սեպտեմբերի 23-ի
N 1112-Ն որոշման մեջ փոփոխություններ կատարելու մասին»
Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպատակն է հստակեցնել Հայաստանի Հանրապետության և Եվրոպական համայնքների հանձնաժողովի միջև 2009 թվականի սեպտեմբերի 23-ի կնքված շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնություններից օգտվելու կարգը: 
1. Կարգավորման հարաբերությունների ներկա վիճակը և առկա խնդիրները. ՀՀ կառավարության 2015 թվականի ապրիլի 30-ի «Հայաստանի Հանրապետության կառավարության 2009 թվականի սեպտեմբերի 23-ի N 1112-Ն որոշման մեջ փոփոխություններ կատարելու մասին» թիվ 445-Ն որոշմամբ սահմանվել էր Որոշմամբ սահմանված արտոնությունների կիրառման նոր կարգ՝ հաշվի առնելով ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտի միավորման հանգամանքը: 
Խնդիրը կայանում է նրանում, որ գործող կարգի համաձայն Հայաստանի Հանրապետության էկոնոմիկայի նախարարությունը գործողություններ իրականացնող կազմակերպությունից Հայաստանի Հանրապետությունում ապրանքների մատակարարման, աշխատանքների կատարման և ծառայությունների մատուցման վերաբերյալ տեղեկանքներն ստանալուց հետո ներկայացնում է ՀՀ ֆինանսների նախարարություն, որից հետո ՀՀ ֆինանսների նախարարությունը նշված տեղեկանքները տեղաբաշխում է ըստ գործողություններ իրականացնող կազմակերպությունների հաշվառման հարկային տեսչությունների:
Մյուս կողմից, գործողության իրականացման նպատակով կազմակերպության կողմից ապրանքների ներմուծման դեպքում գործողություն իրականացնող կազմակերպությունը ՀՀ ֆինանսների նախարարություն է ներկայացնում տեղեկանքը և այլ փաստաթղթեր: ՀՀ ֆինանսների նախարարությունը մեկ աշխատանքային օրվա ընթացքում մերժում է արտոնության կիրառումը կամ հրահանգում է համապատասխան մաքսատանը կամ մաքսային կետին Որոշմամբ սահմանված արտոնությունների կիրառելու մասին:
Հաշվի առնելով ՀՀ Նախագահի 2016 թվականի մարտի 1-ի ՆՀ-213-213-Ն հրամանագիրը, որի համաձայն ՀՀ ֆինանսների նախարարությունը վերակազմակերպվել է և վերջինիցս առանձնացվել է Հայաստանի Հանրապետության կառավարությանն առընթեր պետական եկամուտների կոմիտեն, ՀՀ ֆինանսների նախարարությունն այլևս իրավասու չէ հարկային տեսչություններին նշված տեղեկանքները տեղաբաշխելու, ինչպես նաև  համապատասխան մաքսատանը կամ մաքսային կետին արտոնությունների կիրառման հրահանգ տալու հարցում: 
1. Կարգավորման առարկան. Նախագծի կարգավորման առարկան ՀՀ կառավարության 2009 թվականի սեպտեմբերի 23-ի «Հայաստանի Հանրապետության և Եվրոպական համայնքների հանձնաժողովի միջև կնքված շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնությունների կիրառման կարգը հաստատելու մասին» N 1112-Ն որոշմամբ սահմանված արտոնությունների կիրառման նոր ընթացակարգ սահմանելն է:
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է ստեղծել համապատասխան օրենսդրական դաշտ ՀՀ կառավարության 2009 թվականի սեպտեմբերի 23-ի «Հայաստանի Հանրապետության և Եվրոպական համայնքների հանձնաժողովի միջև կնքված շրջանակային համաձայնագրով նախատեսված հարկային, մաքսային և այլ պարտադիր վճարների գծով արտոնությունների կիրառման կարգը հաստատելու մասին» N 1112-Ն որոշմամբ սահմանված արտոնությունների կիրառման համար:


Տեղեկանք
«Հայաստանի Հանրապետության կառավարության 2009 թվականի սեպտեմբերի 23-ի
N 1112-Ն որոշման մեջ փոփոխություններ կատարելու մասին»
Հայաստանի Հանրապետության կառավարության որոշման նախագծի
ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2009 թվականի սեպտեմբերի 23-ի    N 1112-Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:






Եզրակացություն
«Հայաստանի Հանրապետության կառավարության 2009 թվականի սեպտեմբերի 23-ի            N 1112-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին

«Հայաստանի Հանրապետության կառավարության 2009 թվականի սեպտեմբերի 23-ի    N 1112-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական եկամուտների էական նվազեցում կամ ծախսերի ավելացում տեղի չի ունենա:
